
составляющей школьного учебника должно соответствовать возможностям 
проводить необходимые опыты в школе. Критерий соответствия государственным 
образовательным и международным стандартам[5]. 

Annotatsiya. Mazkur maqolada rivojlangan mamlakatlarning pedagog xodimlari malaka 
oshirish tizimining o‘ziga xos xususiyatlari, mazmuni va tashkiliy shakllari bilan bog‘liq 
masalalar tahlil etilgan. Shu bilan birga bugungi kunda mamlakatimizda o‘qituvchilarning 
davriylikka asoslangan malaka oshirish tizimidan voz kechib, uzluksiz malaka oshirish 

непрерывного обучения. 

Ключевые слова: Современное образование, система повышения квалификации, 
непрерывное профессиональное развитие, школьное образование, 



468 

- malaka oshirishni boshlashdan oldin kasbiy kompetensiyalar bo‘yicha 
diagnostikadan o‘tish; 

- diagnostika natijalariga asosan individual kasbiy rivojlanish traektoriyasining 
shakllanishi; 

- individual traektoriyaga asosan platforma tomonidan ehtiyojga asoslangan 
kurslarning taklif etilishi; 

- har bir kursdagi alohida mavzu bo‘yicha videodars, taqdimot, adabiyotlar 
mavjudligi; 

- har bir mavzudan keyin o‘zlashtirish darajasini aniqlash imkoniyati (agarda 
tinglovchi ma’lum mavzuni o‘zlashtirishi past bo‘lsa keyingi mavzular ochilmaydi va qayta 
o‘zlashtirish imkoniyati beriladi); 

- rahbar va mutaxassislar kamida 30 soat (15 kredit), pedagoglar 36 soat (18 
kredit) malaka oshirishdan o‘tgandan keyin malaka oshirganlik to‘g‘risidagi elektron 
sertifikat; 

- har bir tinglovchining natijalaridan kelib chiqib shaxsiy portfoliosi shakllanishi; 
- muqobil malaka oshirish shakllaridan foydalanish uchun muayyan kredit to‘plash 

imkoniyati; 
- malaka oshirish davrida turli vebinarlarda cheklanmagan vaqtda cheklanmagan 

sondagi tinglovchilar ishtirok etishi (bunda tinglovchi onlayn vebinarda ishtirok etmasa 
vebinarning arxivini ko‘rishi mumkin); 

- vebinarlar o‘tkazish paytida turli onlayn so‘rovnomalar o‘tkazish imkoniyati; 
- yaratilgan kurslar sifatini baholash (5 balli tizimda); 
- tinglovchilar va tyutorlar o‘rtasida o‘zaro muloqot qilish va fayl almashish; 
- tinglovchilar tomonidan o‘zlarining mualliflik kurslarini joylashtirish va boshqa 

tinglovchilarga o‘rtoqlashish; 
- malaka oshirish tizimini yanada rivojlantirish va sifat darajasini oshirish 

maqsadida monitoring tizimi, ya’ni respublika, hudud, maktab direktori, fan metodisti 
o‘zlarining pedagoglarini bilim va ko‘nikmalarnini monitoring qilish va kerakli 
ko‘rsatmalar berish imkoniyati mavjudligi; 

- kurs kontentlarini yanada rivojlantirish maqsadida har bir kursda individual 
so‘rovnoma va baholash tizimining mavjudligi hamda qulayligi xalq ta’limi tizimida 
“Uzluksiz kasbiy ta’lim” elektron platformasida onlayn malaka oshirmoqchi bo‘lgan 
talabgorlar ko‘paymoqda va yaqin kelajakda bu sohada yanada ko‘proq yutuqlarga 
erishamiz. 

“Uzluksiz kasbiy ta’lim” elektron platformasi innovatsion ish, bu kichik bir qadam, ammo 
u rivojlanishda davom etadigan butunlay yangi ilmiy yo‘nalishni ochdi. Umid qilamizki, 3-5-
yil ichida “Uzluksiz kasbiy ta’lim” elektron platformasida onlayn malaka oshirish orqali XXI 
asr ko‘nikmalarini o‘rgatishning yangi yondashuvlari hozirgilaridan samaraliroq tarzda 
xalq ta’limi tizimida ijobiy natijalarda aks etadi. 

O‘qituvchilar nega malaka oshirishlari kerak? 
Rotterdamlik Erazm bundan 500 yil oldin “o‘rganishdagi biinchi qadam o‘qituvchiga 

bo‘lgan munosabatdan boshlanadi”, “o‘quvchilar yaxshi ko‘rgan ustozlarida yaxshiroq 
o‘qishadi”, deb yozgan. Zamondoshimiz avstraliyalik professor, “Make Learning Visible” 
nomli mashhur kitob muallifi Jon Xetti 800 xil xalqaro tadqiqotlar tahlili asosida 
o‘quvchilarning muvaffaqiyatini na sinfdagi bolalar soni, na sinf xonalarining jihozlanishi, 
na dars davomiyligi aniqlaydi, uni aniqlovchi asosiy omil o‘qituvchidir degan xulosaga 
keladi. 

O‘qituvchining vazifasi bolada uning hayotiy energiyasi, bilimli bo‘lish, bilimlarini o‘ziga 
moslashtirish va qo‘llash istagini qo‘llab-quvvatlashdir. 

O‘quvchida o‘qish, o‘rganish istagi majburan shakllantirilmaydi, faqat o‘qituvchisining 
unga bo‘lgan ishonchini his qilganda uyg‘onadi. Yangi bilimlarni o‘zlashtirishga bo‘lgan 

qiziqish faqat shaxsiy misol bilan ifodalanadi va o‘quvchilar o‘qituvchining o‘zi ularga 
o‘qitilayotgan fanni yaxshi ko‘rishini shubhasiz his qilishadi. 

Malaka oshirish kurslarida o‘qishning bir qancha sabablari bo‘lishi mumkin, ammo 
ularni shartli ravishda ikki guruhga bo‘lamiz: 

Ichki sabablar. O‘qituvchi o‘z malakasi darajasidan qoniqmagan va o‘zi o‘qitayotgan 
fanni o‘quvchilarga yetkazib berishda mahorat va ko‘nikmalar yetishmasligini his 
qilganida. 

Tashqi sabablar. Ko‘pincha maktabda o‘qituvchidan malaka oshirish sertifikati talab 
qilinadi, shunda u o‘z lavozimini saqlab qolishi yoki lavozimga ko‘tarilishi uchun malaka 
oshirish kursida o‘qishga keladi. 

Ammo shuni ta’kidlash kerakki, ko‘pincha o‘qituvchilar malaka oshirish kurslariga 
majburan kelishadi, ularga mustaqil ravishda boradiganlar afsuski ko‘p emas. 

Xodimlarning malakasini oshirishning alohida ahamiyatga ega bo‘lgan to‘rtta asosiy 
sababi mavjud: 

- Axborot asri - tez texnologik o‘zgarishlar. 
- Mehnatga bo‘lgan talablarning o‘zgarishi. 
- Ko‘nikmalarning yetishmasligi. 
- Doimiy tashkiliy o‘zgarishlar. 
Dunyo juda tez rivojlanmoqda, shuning uchun zamonaviy insonning eng muhim 

ko‘nikmalaridan biri bu hayot davomida ta’lim olish qobiliyatidir. Uning asoslari maktabda 
qo‘yiladi va o‘qituvchi bu nuqtai nazardan bolalar uchun eng muhim namunadir, chunki 
o‘qituvchi qanday o‘rganishni o‘rgatadi. 

Malaka oshirish o‘qituvchining zamonaviy gadjetlardan foydalanish, sinfdagi faoliyatni 
boshqarish, nizolarni oqilona va adolatli hal qilish mahorati kabi kompetensiyalarini 
rivojlantiradi. Bularning barchasini o‘qituvchilar uchun tashkil etiladigan malaka 
oshirishning an’anaviy, masofaviy, dual shuningdek eng zamonaviy va dolzarb bo‘lgan 
onlayn shakllarida o‘rganish imkoniyatiga ega. 

Xulosa o‘rnida shuni aytish mumkinki, pedagogning o‘z kasbiy kompetentligini 
rivojlantirib borishi, o‘z mutaxassisligi bo‘yicha malakasini doimiy oshirib, jahon tajribasi 
va ilm-fan yangiliklaridan muntazam ravishda xabardor bo‘lib borishida bugungi kunda 
jahon ta’lim sohasida keng muvaffaqiyat bilan faoliyat ko‘rsatib kelayotgan onlayn ta’lim 
olish tizimi yordamga keladi. Ana shu omillarni hisobga olgan holda, respublikamizning 
xalq ta’limi tizimida ham onlayn ta’limni tashkil etish maqsadga muvofiqdir. Bu ishda jahon 
tajribasi albatta qo‘l keladi. 

